
RANG-LISTA korisnika po mjeri “Pokretanje poslovanja mladih poljoprivrednika” za 
2025. godinu 

Federalno ministarstvo poljoprivrede, vodoprivrede i šumarstva obavještava javnost i korisnike da 
su objavljene rang-liste klijenata koji su ostvarili pravo na novčanu potporu u okviru mjera 
„Pokretanje poslovanja mladih poljoprivrednika (PMP)” te klijenata po mjeri „Investicije u 
poljoprivredna gospodarstva na izrazito siromašnim područjima s nerazvijenom poljoprivrednom 
proizvodnjom (ISP)”.  

U okviru mjere za mlade poljoprivrednike (PMP), ukupno je podržan 101 mladi poljoprivrednik, za 
što je osigurano 4,7 miliona KM. Planirane nabave u okviru ove mjere sufinancirane su u 100% 
iznosu, s maksimalnim iznosom podrške do 50.000 KM po korisniku.  

Mladi korisnici će dodijeljena sredstva uložiti u nabavu rasplodne stoke – junica mliječnih i mesnih 
pasmina, ovaca, koza, kao i u izgradnju i opremanje plastenika. Ugovorima se obvezuju da 
rasplodnu stoku neće prodati niti pokloniti u narednih pet godina, čime se osigurava trajnost 
ulaganja i jača lokalna proizvodnja. 

Rang-listu korisnika možete pogledati na web stranici ministarstva: https://fmpvs.gov.ba/ 

 Klijenti koji su osvojili dovoljan broj bodova na rang listi u skladu sa raspoloživim sredstvima u 
okviru Programa podrške su klijenti pod rednim brojevima od 1 do 101; 

 Klijenti koji su rangirani pod rednim brojevima od 102 do 172 su klijenti čiji su zahtjevi potpuni, 
ali ne mogu biti isplaćeni zbog nedostatka sredstava planiranih Programom podrške u okviru 
ove mjere; 

 Klijenti koji su rangirani pod rednim brojevima od 173 do 243 su klijenti čiji zahtjevi nisu bili u 
skladu sa Pravilnikom o uvjetima i načinu ostvarivanja novčanih podrški po modelu ruralnog 
razvitka („Službene novine Federacije BiH“, broj 38/25 i 81/25). 
 

 Ispred općine Usora  5 klijenata je apliciralo za dodjelu sredstava u okviru ove mjere. 

Nakon bodovanja za dva aplikanta sa područja općine Usora je  odobrena novčana podrška: 

1. Valentini Milić, Alibegovci  - za nabavu rasplodnih junica      50.000,00 KM. 
2. Janji Kurtušić, Sivša -  za izgradnu i opremanje  plastenika    10.139,37 KM. 

Svečana dodjela rješenja klijentima koji su ostvarili pravo na podršku u okviru Programa podrške 
za mlade poljoprivrednike bit će održana 19. novembra 2025. godine u zgradi Vlade Federacije 
BiH u Sarajevu. 
 

Kroz mjeru ISP, podršku je ostvarilo 44 poljoprivredna gospodarstva koja posluju na izrazito 
siromašnim i nerazvijenim područjima. U okviru ove mjere, investicije se sufinanciraju uz učešće 
korisnika od 25% vlastitih sredstava, dok maksimalan iznos podrške iznosi do 10.000 KM po 
klijentu. Cilj mjere je jačanje lokalne proizvodnje, povećanje samoodrživosti i smanjenje regionalnih 
razlika u razvoju poljoprivrede. U okviru ove mjere izdvojeno je 325 hiljada KM. 

Sa područja općine Usora nije podržan ni jedan aplikant kroz ovu mjeru. 

